
пантамімы, мініяцюр і інш.), в а - 
к а л ь н а - х а р а в ы я  (хор, ансам­
бль з акадэмічнай, нар. і эстраднай ма- 
нерай выканання і інш.), х а р э а г р а -  
ф і ч н ы я (нар., класічны, бальны, 
эстрадны танец і інш.), м у з.-і н с т р у - 
м е н т а л ь н ы  я (аркестры, ансамблі 
нар. інструментаў, духавой, эстраднай, 
джазавай музыкі і інш.), д э к а р а -  
т ы ў н а - п р ы к л а д н о г а  і в ы -  
я ў л е н ч а г а  кірункаў (студыі жы- 
вапісу, лоза- і саломапляцення, керамікі, 
вышыўкі, ткацтва, фларыстыкі, апра- 
цоўкі дрэва, скуры і інш.), ф а л ь к -  
л о р н ы я, ц ы р к а в ы я, ф о т а - ,  
с л а й д - ,  к і н а-, в і д э а с т  у д ы І, 
а м а т а р с к і я  аб’яднанні і інш.

Развіццю аматарскай маст. творчасці 
на Беларусі папярэднічалі культурна- 
асветныя арганізацыі «Пралеткульта» 
(1917). Тагачасная аматарская маст. 
творчасць набыла масавы і арганізава- 
ны характар; агульнае кіраўніцтва ажыц- 
цяўлялася праз Наркамасветы Галоўпа- 
літасветы БССР. У 1926— 27 на Белару- 
сі існавалі хаты-чытальні, чырвоныя 
куткі, нар. дамы, пры якіх ствараліся 
тэатр., харавыя, муз. гурткі. У 1930-я г. 
для актывізацыі дзейнасці аматарскіх 
калектываў створаны дамы нар. твор- 
часці, з 1939 дзейнічаюць абл. дамы 
нар. творчасці, праводзяцца рэсп. алім- 
піяды і агляды. Развіццю аматарскіх 
калектываў розных жанраў спрыяла 
правядзенне усебел. алімпіяд рабоча- 
калгаснай маст. самадзейнасці (1935, 
1936— 37, 1938, 1939), алімпіяд чырво- 
наармейскай маст. самадзейнасці (1935), 
дзіцячай творчасці (1940), аглядаў са- 
мадзейнасці калгасаў, саўгасаў і МТС 
(1939). Павышэнню маст.-эстэт. ўзроў- 
ню выканальніцкага майстэрства са- 
дзсйнічала правядзенне Дэкады бел. 
мастацтва ў Маскве (1940) і Усесаюзна- 
га агляду маст. самадзейнасці (1940—  
41). Развіццю аматарскай творчасці са- 
дзейнічалі вядомыя дзеячы прафес. 
мастацтва, у т.л. Е.Міровіч, У.Галубок, 
Р.Шырма, Г.Цітовіч. У Вял. Айч. вайну 
існавалі франтавыя ансамблі і агітбры- 
гады, партыз. маст. самадзейнасць. Раз- 
віццё аматарскай творчасці пасля вай- 
ны пашырылася. У 1945 працавалі 2148 
гурткоў (35,4 тыс. ўдзельнікаў), право- 
дзіліся раённыя, абл. і рэсп. агляды 
маст. самадзейнасці. 3 сярэдзіны 1950-х 
г. рэгулярна праводзіліся агляды са- 
мадз. маст. творчасці. Мэтанакіравана 
праводзіліся агляды-конкурсы маст. 
творчасці: у 1949 —  чыгуначнікаў і 
прамкааперацыі, у 1950 —  драм, калек- 
тываў Мінска; у 1951 —  навук. уста- 
ноў, прац. рэзерваў, прамысл. каапера-

цыі, рабочых, служачых і сельскай са- 
мадзейнасці; у 1953, 1960 —  прамысл. 
кааперацыі, у 1963 —  прадпрыемстваў 
мясц. прамысловасці.

У 1960 існавала 12,6 тыс. гурткоў 
аматарскай маст. творчасці ў клубных 
установах Міністэрства культуры БССР 
і сістэмы прафсаюзаў (191 тыс. чал.); з 
1960 паявіліся самадз. цыркавыя калек- 
тывы. Лепшым калектывам аматарскай 
маст. творчасці надаецца ганаровае 
найменне «народны» (з 1960), дзіця- 
чым —  «узорны» (з 1978). Развіццю 
аматарскага мастацтва, росту майстэр­
ства калектываў і асобных выканаўцаў 
садзейнічалі 3-я рэсп. дэкада нар. твор- 
часці (1965), рэсп. фестывалі тэатр. са­
мадз. мастацтва. У 1980-я г. амаль уд- 
вая вырасла колькасць гурткоў аматар­
скай маст. творчасці (у 1985 —  34,5 
тыс. калектываў, 507 тыс. чал.). Усеса- 
юзны агляд самадз. маст. творчасці 
1983— 85 вылучыў 227 маст. калекты- 
ваў Беларусі, якія сталі яго лаўрэатамі.

3 1990-х г. у сучаснай аматарскай 
творчасці назіраецца зварот да этнарэ- 
гіянальных традыцый і звычаяў бел. і 
інш. народаў Беларусі, што садзейнічае 
перадачы з пакалення ў пакаленне 
ўстойлівых форм нац. культуры (мовы, 
традыцый, абрадаў, звычаяў, этнічнай 
самасвядомасці і інш.). Значная коль­
касць аматарскіх калектываў належыць 
клубным установам сістэмы Міністэр- 
ства культуры Беларусі (у 2004 —  
18 044 калектывы, у т.л. 15 248 у вёс- 
ках), установам культуры клубнага ты- 
пу інш. ведамстваў, якія з ’яўляюцца 
цэнтрамі развіцця аматарскай творчасці 
і сац.-культ. ініцыятыў, а таксама уста­
новам культуры сістэмы Федэрацыі 
прафсаюзаў Беларусі (каля 1500) і на- 
вуч. установам краіны. Найменні «на­
родны» і «ўзорны» нададзены больш як 
1600 аматарскім калектывам, у т.л. ва 
ўстановах клубнага тыпу сістэмы Мі- 
ністэрства культуры Беларусі функцыя- 
нуе каля 1090 такіх аматарскіх калек- 
тываў, з іх 187 на вёсцы (на канец 2002 
каля 260 маст. калектываў сістэмы Фе- 
дэрацыі прафсаюзаў Беларусі і 230 ама- 
тарскіх фарміраванняў сістэмы Мініс- 
тэрства адукацыі маюць ганаровыя най- 
менні). Сваю дзейнасць калектывы ама­
тарскай маст. творчасці ажыццяўляюць 
на базе дзярж., прафсаюзных, ведамас- 
ных устаноў культуры, вышэйшых, ся- 
рэдніх спец., сярэдніх навуч. устаноў, 
устаноў пазашкольнай адукацыі і выха- 
вання, вайск. часцей, прадпрыемстваў 
розных форм уласнасці, грамадскіх

наў, а таксама органаў грамадскага са- 
макіравання.

3 мэтай стымулявання аматарскай 
маст. творчасці і далучэння да маст.-эс­
тэт. каштоўнасцей розных груп насель- 
ніцтва праводзяцца святы, канцэрты, 
конкурсы, агляды і інш. сац.-культ. ак- 
цыі. Важным у стымуляванні і развіцці 
аматарскай творчасці з ’яўляюцца між- 
нар., рэсп. і рэгіянальныя фестывалі. 
Г ал. аглядам стану аматарскай творчас- 
ці з ’явіўся Першы фестываль нар. мас- 
тацтва Беларусі «Беларусь —  мая пес­
ня» (1997— 1998), у мерапрыемствах 
якога прынялі ўдзел больш за 30 тыс. 
калектываў розных ведамстваў (500 
тыс. чалавек), з якіх лаўрэатамі фесты- 
валю сталі 95 калектываў і 55 выканаў- 
цаў, 47 нар. майстроў.

Дасягненні аматарскай творчасці дэ- 
манструюцца на абл. і рэсп. аглядах, 
алімпіядах, конкурсах, выстаўках, фес- 
тывапях, дэкадах: міжнар. фестывалі 
нар. музыкі «Звіняць цымбалы і гармо- 
нік» і юных талентаў «Зямля пад белы- 
мі крыламі» і «Сожскі карагод», рэсп. 
фестывалі духавой музыкі «Беларускія 
фанфары», фалькл. мастацтва «Берагі- 
ня», тэатр. мастацтва «Тэатральныя 
скрыжаванні», усебел. фестывалі нар. 
гумару «Аўцюкі», міжнар. харэаграфіч- 
нага мастацтва «Сожскі карагод», нац. 
культур, у якім прымаюць удзел маст. 
калектывы і выканаўцы розных жанраў 
аматарскай творчасці і інш.

Дзейнасць аматарскіх калектываў рэ- 
гулюецца Законам «Аб культуры ў Рэс- 
публіцы Беларусь», «Палажэннем аб 
самадзейным калектыве мастацкай твор- 
часці ў Рэспубліцы Беларусь», «Пала­
жэннем аб народным (узорным) сама­
дзейным калектыве мастацкай творчас- 
ці ў Рэспубліцы Беларусь» (абодва 
1999), пастановай «Заслужаны аматар- 
скі калектыў Рэспублікі Беларусь» (аб 
парадку надання звання, 2001). Агуль­
нае інфармацыйна-метадычнае кіраў- 
ніцтва аматарскай маст. творчасцю за- 
бяспечваюць абл. навук.-метадычныя 
цэнтры нар. творчасці, раённыя аргані- 
зац.-метадычныя цэнтры нар. творчасці 
і культ.-асветнай работы. Бел. ін-т пра- 
блем культуры і Бел. ун-т культуры і 
мастацтваў праводзяць спец. даследа- 
ванні па праблемах бытавання розных 
відаў і жанраў аматарскай творчасці, 
даследуюць яе ўнутрыжанравую пра- 
блематыку і пытанні арганізацыі кан- 
цэртна-творчай дзейнасці, падрыхтоўку 
кадраў і інфармацыйна-метадычнай 
падтрымкі аматарскай маст. творчасці, 
распрацоўкі фестывальных тэхналогій і

аб’яднанняў, творчых саюзаў і інш .^^ф аблем ы  рэпертуару. А.АтМакарава. 
Ствараюцца па ініцыятыве грамадзян, у Выяўленчае і дэкаратыўна-пры- 
грамадскіх аб’яднанняў, устаноў, арга- кладное мастацтва развіваецца ва 
нізацый, прадпрыемстваў, дзярж. орга- ўмовах традыц. нар. творчасці або акад.



мастацтва ў працэсах спантаннай твор- 
чай актыўнасці чалавека ці арганізава- 
нага грамадска-культ. руху. 3 1910-х г. 
на Беларусі ствараліся гурткі j студыі 
пры заводах і фабриках, установах, ва- 
енных часцях, што паўплывала на агіта- 
цыйна-прапагандысцкую накіраванасць 
твораў. 3 1920-х г. ствараліся студыі 
выяўл. мастацтва ў Мінску, Гомелі, Ор- 
шы, Полацку, Гарадку. 3 відаў дэкара- 
тыўна-прыкладнога мастацтва ў 1920—  
30-я г. развіваліся пераважна разьба па 
дрэве, аплікацыя саломкай, размалёўка, 
вышыўка, лозапляценне, кераміка. Рэ- 
гулярна праводзіліся выстаўкі твораў. 
У гады Вял. Айч. вайны мастакі-амата- 
ры ўдзельнічалі ў афармленні падп. пе- 
рыядычных выданняў. Пасля вайны ар- 
ганізацыяй самадзейных майстроў зай- 
маліся дамы нар. творчасці, з 1960-х 
г. —  дамы маст. самадзейнасці. Рэгу- 
лярныя выстаўкі дэманстравалі разна- 
стайнасць тэматыкі і новыя творчыя 
пошукі. У 1970-я г. аматарскае мастац­
тва дасягнула даволі высокага ўзроўню 
ў галіне жывапісу і дэкаратыўна-пры- 
кладнога мастацтва ў творчасці І.Аб- 
раўца, Т.Агафоненкі, В.Алыгоўскага, 
В.Аляксеенкі, Л.Галаенкі, Ф.Генкіна, 
П.Гольцава, Ф.Дудо, М.Ерафеева, М.За- 
сінца, І.Кішкурна, М.Корабава, Г.Ган- 
чаронка, С.Какшынскага, А.Пупко,
B.Гаўрылюк, Дз.Цубера, Г.Асіпковай, 
Дз.Крупені, М.Міхеенкі, Ф.Сухавілы,
C.Шаўрова, Б.Тарасенкі, С.Быка, Jl.Tpa- 
халёвай, К.Арцёменкі і інш., творы якіх 
экспанаваліся не толькі на Радзіме, але 
і за яе межамі. Вялікае пашырэнне мелі 
студыі фотамастацтва. 3 пач. 1990-х г. 
пачала фарміравацца сетка новых ты-

паў устаноў культуры, дзейнасць якіх 
накіравана на захаванне і засваенне 
розных відаў традыцыйнай культуры. 
Сярод іх вылучаюцца аднапрофільныя 
ўстановы —  дамы (цэнтры) рамёстваў і 
школы нар. творчасці. Асн. мэта іх 
існавання —  падтрымка і стварэнне 
ўмоў для натуральнага існавання ра- 
месніцкіх традыцый, адраджэнне уні- 
кальных тэхналогій, вытв-сць вырабаў 
паводле мясц. узораў. Функцыянуе 
(2003) больш за 60 дамоў (цэнтраў) ра- 
мёстваў, у т.л. болып за 20 у Віцебскай 
вобл., якія акрамя практычнай выканаў- 
ча-творчай дзейнасці праводзяць наву- 
кова-даследчую, пошукавую (этнагра- 
фічныяі экспедыцыі), прапагандысцка- 
асветную (лекцыі, экскурсіі) работу. Ка- 
лектывы аматарскай маст. творчасці 
ажыццяўляюць сваю дзейнасць на базе 
дзярж., прафсаюзных, ведамасных да- 
моў культуры, навуч. устаноў, устаноў 
пазашкольнай адукацыі і выхавання, 
вайск. часцей, прадпрыемстваў, грамад- 
скіх аб’яднанняў, творчых саюзаў і 
інш. У кожнай вобласці Беларусі дамы 
рамёстваў працуюць па асабістых кі- 
рунках і праграмах, але адзіным і гал. 
з ’яўляецца далучэнне моладзі да выву- 
чэння нац. культ, спадчыны. Пад уздзе- 
яннем сродкаў масавай інфармацыі раз- 
віваюцца віды аматарскай дзейнасці, 
звязаныя з сучаснай тэхнікай, камп’ю- 
тэрам. Пашырыліся студыі жывапісу, 
лоза- і саломапляцення, керамікі, вы- 
шыўкі і ткацтва, фларыстыкі, фотамас- 
т^цтва, апрацоўкі дрэва і скуры і інш.
I Л.Л.Макарова, Р.Ф.Шаура.

\  j  Музычная творчасць. Уключае роз- 
ныя віды і жанры аматарскай муз. дзей-

насці: дзіцячую, сямейную, студэнцкую 
самадзейнасць, аматарскія калектывы і 
асобных выканаўцаў, аб’яднанні і гур-

ткі па захапленнях і інш. Бярэ пачатак у 
быт. і абрадавых карагодах і гульнях, 
калядных, валачобных, скамарохавых, 
батлеечных, вясельных і інш. выступ­
лениях гуртоў, якія рыхтаваліся зага- 
дзя. Формы муз. самадз. мастацтва з ’я- 
віліся ў 19 ст. ў гар. асяродцзі, паз- 
ней —  і на вёсцы. Пашыралася аматар­
скае музіцыраванне, ставіліся муз. 
спектаклі, у т.л. вадэвілі, муз. камедыі 
(С.Манюшкі і інш.) і інш. 3 2-й пал. 19 
ст. яно набыло арганізаваныя формы 
(хары настаўніцкіх семінарый, муз. т-вы), 
этапам у яго развіцці сталі Бел. веча- 
рынкі (з 1905). У 1930-я г. для актыві- 
зацыі дзейнасці калектываў ствараліся 
дамы нар. творчасці (з 1937 рэсп., з 
1939 абл.), праводзіліся рэсп. алімпіяды 
і агляды. У гады Вял. Айч. вайны існа- 
валі франтавыя і партызанскія ансамблі
і агітбрыгады. У пасляваенны перыяд 
разам з ансамблямі песні і танца, хара- 
мі, з ’явіліся аркестры, інстр. ансамблі, 
оперныя студыі. Метадычную і пра- 
ктычную дапамогу ім аказвалі дамы 
нар. творчасці (з 1979 навук.-метадыч- 
ныя цэнтры нар. творчасці і культ.-асв. 
работы), рэсп. (1968) і абл. дамы сама- 
дзейнасці (з 1978 дамы аматарскай 
творчасці). У 1980-я г. амаль удвая па- 
вялічылася колькасць калектываў у па- 
раўнанні з 1960, іх колькасць у 1985 да­
сягнула 34,5 тыс. калектываў (507 тыс. 
чал.). Па выніках Усесаюзнага агляду

Ансамбль народнай музыкі і песні «Палешукі» Іванаўскага райна.


